
 “Uşaq hüquqları haqqında” Azərbaycan Respublikasının 2026-cı il 3 mart 

tarixli 371-VIIQ nömrəli Qanununun tətbiqi və Azərbaycan Respublikası 

Prezidentinin “Uşaq hüquqlarının həyata keçirilməsinə dövlət nəzarəti 

Qaydası”nın təsdiq edilməsi haqqında” 2012-ci il 8 may tarixli 626 nömrəli 

Fərmanında və “Azərbaycan Respublikasının Uşaqlara dair 2020–2030-cu illər 

üçün Strategiyası”nın təsdiq edilməsi haqqında” 2020-ci il 2 iyun tarixli 2073 

nömrəli Sərəncamında dəyişiklik edilməsi və “Uşaq hüquqları haqqında” 

Azərbaycan Respublikası Qanununun tətbiq edilməsi barədə” 1998-ci il 24 

avqust tarixli 761 nömrəli Fərmanının ləğv edilməsi haqqında” Azərbaycan 

Respublikası Prezidentinin 2026-cı il 15 aprel tarixli 644 nömrəli Fərmanının 

icrası ilə əlaqədar Azərbaycan Respublikası Nazirlər Kabinetinin bəzi 

qərarlarında dəyişiklik edilməsi barədə 

 

       Azərbaycan Respublikası Konstitusiyasının 119-cu maddəsinin səkkizinci 
abzasını rəhbər tutaraq, “Uşaq hüquqları haqqında” Azərbaycan Respublikasının 
2026-cı il 3 mart tarixli 371-VIIQ nömrəli Qanununun tətbiqi və Azərbaycan 
Respublikası Prezidentinin “Uşaq hüquqlarının həyata keçirilməsinə dövlət nəzarəti 
Qaydası”nın təsdiq edilməsi haqqında” 2012-ci il 8 may tarixli 626 nömrəli Fərmanında 
və “Azərbaycan Respublikasının Uşaqlara dair 2020–2030-cu illər üçün 
Strategiyası”nın təsdiq edilməsi haqqında” 2020-ci il 2 iyun tarixli 2073 nömrəli 
Sərəncamında dəyişiklik edilməsi və “Uşaq hüquqları haqqında” Azərbaycan 
Respublikası Qanununun tətbiq edilməsi barədə” 1998-ci il 24 avqust tarixli 761 
nömrəli Fərmanının ləğv edilməsi haqqında” Azərbaycan Respublikası Prezidentinin 
2026-cı il 15 aprel tarixli 644 nömrəli Fərmanının icrasını təmin etmək məqsədilə 
Azərbaycan Respublikasının Nazirlər Kabineti qərara alır:  
 
        1. Azərbaycan Respublikası Nazirlər Kabinetinin 1994-cü il 10 may tarixli 185 
nömrəli Qərarı (Azərbaycan Respublikasının Qanunvericilik Toplusu (Cild I); 2024, № 
1, maddə 79, № 9, maddə 1067; 2025, № 2, maddə 187, № 9, maddə 870) ilə təsdiq 
edilmiş “Azərbaycan Respublikasında əlilliyi olan şəxslərin problemləri üzrə kompleks 
Proqram”ın 3-cü hissəsinin on beşinci abzasında “ocaqlarına” sözü “obyektlərinə” sözü 
ilə əvəz edilsin.  
        2. Azərbaycan Respublikası Nazirlər Kabinetinin 1999-cu il 26 aprel tarixli 70 
nömrəli Qərarı (Azərbaycan Respublikasının Qanunvericilik Toplusu, 1999, № 4, 
maddə 276 (Cild I); 2024, № 1, maddə 78) ilə təsdiq edilmiş “Meşələrin qoruyucu 

kateqoriyalara aid edilməsi, meşələrin bir qoruyucu kateqoriyadan başqa qoruyucu 
kateqoriyaya keçirilməsi Qaydası”nın 2-ci hissəsinin onuncu abzasında “ocaqlarının” 
sözü “obyektlərinin” sözü ilə əvəz edilsin.  
          3. Azərbaycan Respublikası Nazirlər Kabinetinin 2011-ci il 9 mart tarixli 38 
nömrəli Qərarı (Azərbaycan Respublikasının Qanunvericilik Toplusu, 2011, № 3, 
maddə 232 (Cild I); 2024, № 1, maddə 81; 2025, № 7, maddə 701) ilə təsdiq edilmiş 
“Azərbaycan Respublikasının yaşayış məntəqələrində it, pişik və ya digər ev 
heyvanlarının saxlanması Qaydaları”nın 2.2-ci bəndində “ocaqlarında” sözü 
“obyektlərində” sözü ilə əvəz edilsin. 
          4. Azərbaycan Respublikası Nazirlər Kabinetinin 2011-ci il 20 may tarixli 81 
nömrəli Qərarı (Azərbaycan Respublikasının Qanunvericilik Toplusu, 2011, № 5, 
maddə 453 (Cild I); 2025, № 2, maddə 181) ilə təsdiq edilmiş “İnsan alverinə şərait 
yaradan sosial problemlərin aradan qaldırılması üzrə Proqram”ın “4. Proqramın həyata 
keçirilməsi üzrə Tədbirlər Planı” bölməsinin 4.4.3-cü yarımbəndində “nikahın” sözü 
“evliliyin” sözü ilə əvəz edilsin. 
          5. Azərbaycan Respublikası Nazirlər Kabinetinin 2013-cü il 15 yanvar tarixli 5 
nömrəli Qərarı (Azərbaycan Respublikasının Qanunvericilik Toplusu, 2013, № 1, 
maddə 66 (Cild I); 2024, № 1, maddələr 96, 110; 2025, № 4 (I kitab), maddə 401,                 
№ 7, maddə 718) ilə təsdiq edilmiş “Uşaq hüquqlarının həyata keçirilməsinə dair 
elektron məlumat bankının təşkili və aparılması Qaydası”nın 1.5-ci bəndinə “Birliyi” 
sözündən sonra “, qanunla müəyyən edilmiş hallarda prokuror” sözləri əlavə edilsin.  
           6. Azərbaycan Respublikası Nazirlər Kabinetinin 2020-ci il 16 oktyabr tarixli 398 
nömrəli Qərarı (Azərbaycan Respublikasının Qanunvericilik Toplusu, 2020, № 10, 
maddə 1286 (Cild I); 2024, № 3, maddə 330; 2025, № 8, maddə 802, № 9, maddə 
870; Azərbaycan Respublikası Nazirlər Kabinetinin 2026-cı il 8 sentyabr tarixli 275 
nömrəli Qərarı) ilə təsdiq edilmiş “Ödənişsiz psixoloji yardımın göstərilməsi Qaydası 
və Şərtləri”nin 4.11-ci bəndinin ikinci cümləsi aşağıdakı redaksiyada verilsin:  
          “Uşaq hüquqları haqqında” Azərbaycan Respublikasının Qanununa uyğun 
olaraq dövlət əlilliyi olan uşaqların sosial reabilitasiyasını təmin edir.”.  
          7. Azərbaycan Respublikası Nazirlər Kabinetinin 2023-cü il 13 yanvar tarixli 8 
nömrəli Qərarı (Azərbaycan Respublikasının Qanunvericilik Toplusu, 2023, № 1, 
maddə 129 (Cild I); 2025, № 9, maddə 861, № 12 (II kitab), maddə 1225; 2026, № 6, 
maddə 592) ilə təsdiq edilmiş “Fövqəladə hallarda, pandemiya və bu kimi xüsusi 
vəziyyətlərdə uşaqların təhsilə, sosial və digər xidmətlərə təhlükəsiz çıxışında 
bərabərliyin təmin edilməsi Qaydası”nın 1.2-ci bəndi aşağıdakı redaksiyada verilsin:  
          “1.2. Uşaqların irqindən, etnik mənsubiyyətindən, dinindən, dilindən, cinsindən, 
mənşəyindən, əmlak vəziyyətindən, əqidəsindən, sağlamlıq imkanlarından, 
valideynlərinin (onları əvəz edən şəxslərin), digər ailə üzvlərinin sosial vəziyyətindən, 
ictimai birliklərə mənsubiyyətindən və digər əlamətlərdən asılı olmayaraq xüsusi 
vəziyyətlərdə uşaqların xidmətlərə təhlükəsiz çıxışında bərabərliyi təmin edilməlidir.”.    
           8. “Dövlət və qeyri-dövlət uşaq müəssisələrində göstərilən xidmətlərin 
keyfiyyətinə dair tələblər”in təsdiq edilməsi haqqında” Azərbaycan Respublikası 
Nazirlər Kabinetinin 2025-ci il 10 mart tarixli 68 nömrəli Qərarında (Azərbaycan 
Respublikasının Qanunvericilik Toplusu, 2025, № 3, maddə 279) aşağıdakı 
dəyişikliklər edilsin:  
          8.1. preambulada “Uşaq hüquqları haqqında” Azərbaycan Respublikasının 
Qanununda dəyişiklik edilməsi barədə” Azərbaycan Respublikasının 2024-cü il 29 
noyabr tarixli 78-VIIQD nömrəli Qanununun tətbiqi və “Uşaq hüquqları haqqında” 
Azərbaycan Respublikası Qanununun tətbiq edilməsi barədə” Azərbaycan 
Respublikası Prezidentinin 1998-ci il 24 avqust tarixli 761 nömrəli Fərmanında 
dəyişiklik edilməsi haqqında” Azərbaycan Respublikası Prezidentinin 2024-cü il 24 
dekabr tarixli 262 nömrəli Fərmanının 2.1.1-ci yarımbəndinin” sözləri “Uşaq hüquqları 

haqqında” Azərbaycan Respublikasının 2026-cı il 3 mart tarixli 371-VIIQ nömrəli 
Qanununun” sözləri ilə əvəz edilsin;  
         8.2. həmin Qərarla təsdiq edilmiş “Dövlət və qeyri-dövlət uşaq müəssisələrində 
göstərilən xidmətlərin keyfiyyətinə dair Tələblər”in 1.1-ci bəndində “29-1-ci” sözləri “34-
cü” sözləri ilə əvəz edilsin.  
         9. “Uşaq hüquqlarının həyata keçirilməsinin bütün sahələrdə təmin edilməsi 
vəziyyətinin monitorinqi üzrə meyarlar”ın təsdiq edilməsi haqqında” Azərbaycan 
Respublikası Nazirlər Kabinetinin 2025-ci il 1 aprel tarixli 94 nömrəli Qərarında 
(Azərbaycan Respublikasının Qanunvericilik Toplusu, 2025, № 4 (I kitab), maddə 383; 
2026, № 6, maddə 592) aşağıdakı dəyişikliklər edilsin: 
          9.1. preambulada “Uşaq hüquqları haqqında” Azərbaycan Respublikasının 
Qanununda dəyişiklik edilməsi barədə” Azərbaycan Respublikasının 2024-cü il 29 
noyabr tarixli 78-VIIQD nömrəli Qanununun tətbiqi və “Uşaq hüquqları haqqında” 
Azərbaycan Respublikası Qanununun tətbiq edilməsi barədə” Azərbaycan 
Respublikası Prezidentinin 1998-ci il 24 avqust tarixli 761 nömrəli Fərmanında 
dəyişiklik edilməsi haqqında” Azərbaycan Respublikası Prezidentinin 2024-cü il 24 
dekabr tarixli 262 nömrəli Fərmanının 2.1.2-ci yarımbəndinin” sözləri “Uşaq hüquqları 
haqqında” Azərbaycan Respublikasının 2026-cı il 3 mart tarixli 371-VIIQ nömrəli 
Qanununun” sözləri ilə əvəz edilsin;  
            9.2. həmin Qərarla təsdiq edilmiş “Uşaq hüquqlarının həyata keçirilməsinin 
bütün sahələrdə təmin edilməsi vəziyyətinin monitorinqi üzrə Meyarlar” üzrə:  
            9.2.1. 1.1-ci bənddə “43-cü maddəsinin ikinci hissəsinə” sözləri “8.4-cü 
maddəsinə” sözləri ilə əvəz edilsin;  
            9.2.2. 1.2.6-cı yarımbəndin sonunda nöqtə işarəsi nöqtəli vergül işarəsi ilə əvəz 
olunsun və aşağıdakı məzmunda 1.2.7-ci yarımbənd əlavə edilsin:  
           “1.2.7. məhkəmə qərarlarının icrası.”; 
            9.2.3. aşağıdakı məzmunda 4.1.3-1-ci yarımbənd əlavə edilsin:  
           “4.1.3-1. aşkarlanmış çətin həyat şəraitində olan uşaqların sayı, cins tərkibi və 
onlar barəsində görülən təcili və təxirəsalınmaz tədbirlər (uşaq hüquqlarının müdafiəsi 
üzrə komissiyalar);”;  
            9.2.4. 6-cı hissə üzrə:  
            9.2.4.1. 6.1.1-ci yarımbənddən “Azərbaycan Respublikasının Ədliyyə Nazirliyi,” 
sözləri çıxarılsın və həmin yarımbəndə “Komitəsi,” sözündən sonra “Azərbaycan 
Respublikasının Ədliyyə Nazirliyi,” sözləri,  “komissiyalar” sözündən sonra “və qanunla 
müəyyən edilmiş hallarda prokuror” sözləri əlavə edilsin; 
            9.2.4.2. 6.1.4-cü yarımbənddən “Azərbaycan Respublikasının Ədliyyə 
Nazirliyi,” sözləri çıxarılsın;  
            9.2.4.3. aşağıdakı məzmunda 6.1.10-1-ci yarımbənd əlavə edilsin:  
           “6.1.10-1. aşağıda qeyd olunan hallarla bağlı məlumatların toplanması və təhlili:  
            6.1.10-1.1. uşaqlara qarşı ayrı-seçkilik hallarının sayı, onların səbəb və 
nəticələri (uşaq hüquqlarının həyata keçirilməsinə dövlət nəzarəti üzrə dövlət orqanları 
(qurumları);  
            6.1.10-1.2. uşaqlara qarşı ayrı-seçkilik halları törədən və məsuliyyətə cəlb 
edilən şəxslərin (o cümlədən valideynlərin və onları əvəz edən şəxslərin, habelə 
uşaqlara nəzarəti həyata keçirmək vəzifəsini daşıyan təhsil, tibb, sosial xidmət, idman, 
mədəniyyət, istirahət müəssisələrinin və penitensiar müəssisələrin işçilərinin) sayı 
(Azərbaycan Respublikasının Daxili İşlər Nazirliyi); 
             6.1.10-1.3. uşaqlara qarşı zorakılıq hallarının (fiziki zorakılıq, cinsi zorakılıq, 
psixoloji zorakılıq, cismani cəza, etinasız rəftar, təhlükədə qoyma, istismar, davamlı 
təzyiq və aqressiv davranış) sayı, onların səbəb və nəticələri (uşaq hüquqlarının 
həyata keçirilməsinə dövlət nəzarəti üzrə dövlət orqanları (qurumları);  

            6.1.10-1.4. uşaqlara qarşı zorakılıq halları törədən və məsuliyyətə cəlb edilən 
şəxslərin (o cümlədən valideynlərin və onları əvəz şəxslərin, habelə uşaqlara nəzarəti 
həyata keçirmək vəzifəsini daşıyan təhsil, tibb, sosial xidmət, idman, mədəniyyət, 
istirahət müəssisələrinin və penitensiar müəssisələrin işçilərinin) sayı (Azərbaycan 
Respublikasının Daxili İşlər Nazirliyi); 
            6.1.10-1.5. uşaqların fərdi məlumatlarının qorunması ilə bağlı 
hüquqpozuntularının sayı (Azərbaycan Respublikasının Rəqəmsal İnkişaf və Nəqliyyat 
Nazirliyi);  
             6.1.10-1.6. uşaqlara qarşı internet informasiya ehtiyatlarından və ya 
informasiya-telekommunikasiya şəbəkələrindən istifadə etməklə törədilən 
hüquqpozuntularının sayı (Azərbaycan Respublikasının Rəqəmsal İnkişaf və Nəqliyyat 
Nazirliyi və Azərbaycan Respublikasının Daxili İşlər Nazirliyi).”;  
            9.2.4.4. 6.1.26-cı yarımbəndin sonunda nöqtəli vergül işarəsi nöqtə işarəsi ilə 
əvəz olunsun və 6.1.27-ci yarımbənd ləğv edilsin;  
            9.2.5. 7.1.10-cu yarımbəndin sonunda nöqtə işarəsi nöqtəli vergül işarəsi ilə 
əvəz olunsun və aşağıdakı məzmunda 7.1.11-ci yarımbənd əlavə edilsin:  
           “7.1.11. probasiya nəzarəti tətbiq edilən məhkum uşaqların sayı (Azərbaycan 
Respublikasının Ədliyyə Nazirliyi).”;  
            9.2.6. aşağıdakı məzmunda 8-ci hissə əlavə edilsin:  
            “8. Uşaq hüquqlarının həyata keçirilməsinin məhkəmə qərarlarının icrası 
sahəsində təmin edilməsi vəziyyətinin monitorinqi üzrə meyarlar”:  
            8.1. məhkəmə qərarlarının icrası ilə bağlı qanunvericiliyin BMT-nin Uşaq 
hüquqları haqqında Konvensiyasına uyğunlaşdırılması üzrə görülən tədbirlər 
(Azərbaycan Respublikasının Ailə, Qadın və Uşaq Problemləri üzrə Dövlət Komitəsi, 
Azərbaycan Respublikasının Ədliyyə Nazirliyi və uşaq hüquqlarının müdafiəsi üzrə 
komissiyalar);  
            8.2. uşaq hüquqları ilə bağlı icra icraatında olan və icrası təmin edilmiş 
məhkəmə qərarlarının (o cümlədən alimentin tutulması, valideynin və digər qohumların 
uşaqla ünsiyyət hüququ, uşaqların valideynlərdən birinin yanında qalması, övladlığa 
götürmə və övladlığagötürmənin ləğvi, qəyyumluq və himayə məsələləri) sayı 
(Azərbaycan Respublikasının Ədliyyə Nazirliyi);  
           8.3. uşaq hüquqları ilə bağlı məhkəmə qərarlarının icrası ilə əlaqədar icra 
məmurunun tələblərinin yerinə yetirilməməsinə görə (o cümlədən alimentdən yayınma 
halları) məsuliyyətə cəlb edilmiş şəxslərin sayı (o cümlədən valideynlərin (onları əvəz 
edən şəxslərin) sayı) (Azərbaycan Respublikasının Ədliyyə Nazirliyi);  
           8.4. uşaq hüquqları ilə bağlı icrası mümkün olmayan icra sənədlərinin sayı 
(Azərbaycan Respublikasının Ədliyyə Nazirliyi).”. 

 

 

 

 

 Əli Əsədov 

